
O NOME E O SIMBOLO
DOS ELEMENTOS QUIMICOS

INTRODUCCION

As veces acdsannos, e con razon,
0s profesores de ciencias, de sermos
demasiado densos, espesos (aburridos)
na explicacion que damos da nosa
materia. Tamén nos acusan de facer-
mos un desenvolvemento excesiva-
mente lineal dos nosos coflecementos;
de transparentdrmo-la idea de que
tédolos descubrimentos cientificos se
producen nun momento dado da histo-
ria da humanidade.

Coido que todo isto acontece por-
que non utilizdmo-la historia da nosa
disciplina como wunha ferramenta
diddctica para facer caer na conta os
nosos alumnos de que a nosa ciencia é
unha ciencia viva, feita por mulleres e
por homes que padeceron e padecen
como tales; pero que fixeron, e seguen
a facer, dia a dia as contribuciéns que a
integran.

Vén todo o anterior a conto e
como predmbulo, se isto for preciso,
para xustifica-lo porqué deste artigo.

Os nosos alumnos estdn afeitos a
estudiar de memoria o sistema periédico

Manuel R. Bermejo
Universidade de Santiago
de Compostela

sen saberen canto de interesante, desde
o punto de vista histérico, late por tras
del. ;Cando se descubriron os elemen-
tos? ;Quen foron os seus descubrido-
res? ;Cal é a razén do seu nome? ;Por
que utilizamos un simbolo quimico e
non outro? ;Por que usamos simbolos
quimicos? ;De quen foi a idea da nota-
cién quimica?, etc.

No que segue tentarei responder
algunhas desas preguntas: o porqué do
nome e dos simbolos dos elementos
quimicos.

1. ANTECEDENTES HISTORICOS DA NOTACION
QUIMICA

Un dos moitos problemas que
tifia a quimica no século XVIII para ser
considerada como ciencia era a falta
dunha linguaxe universal. Mentres que
as matematicas e a fisica se fan trans-
formando en ciencia, 6 plasmdrense en
teoremas as stias proposiciéns ou con
leis precisas que obedecfan a formula-
ciéns matematicas, a quimica seguia
ancorada no pasado e ptiialles nomes
caprichosos 6s mnovos elementos

quimicos e 6s compostos que se prepa-
raban, e non era quen de formular nin
de escribir de forma precisa e inequivo-
ca o que hoxe cofiecemos como reac-
ciéns.

Torbern O. Bergmann decatouse
da necesidade de establecer unhas nor-
mas de nomenclatura universais pero,
consciente de que a stia vida se lle esca-
paba, escribfalle —contra o 1780— ¢
afnda novo cientifico francés, Guyton
de Morveau, animadndoo a que redacta-
ra unhas normas de nomenclatura para
que as seguiran tédolos quimicos do
mundo.

Guyton de Morveau elaborou
unhas primeiras normas de nomencla-
tura cando afnda crfa nas ideas do
Floxisto, pero non se conservaron. Si
serviron para que Lavoisier vira con
claridade a importancia e maila necesi-
dade destas normas e constitufra un
equipo integrado por C. Bertholler, A.
Fourcroy, L. Guyton de Morveau e el
mesmo.

No ano 1787 elaboraron, publica-
ron e comezaron a utiliza-lo “Methode
de nomenclature chimique”. O nome
dos elementos, o mesmo que logo o
xenial libro de Lavoisier, Traité elemen-
taire de chimie, obedece & idea central
que asina Condillac: “o uso da lingua-
xe na elaboracion do conecemento”. A
concepcién sensualista da elaboracién
do cofiecemento, segundo Condillac, é:

Obxecto real — Sensacion - Idea - Palabra

- Cofiecemento

Veremos madis adiante, cando
expliquémo-lo porqué do nome e do
simbolo dos elementos quimicos, a vir-
tualidade da aplicacién deste esquema.

Pero imos centrar mellor a orixe
do nome e do simbolo dos elementos
quimicos, porque antes de Lavoisier xa
se cofieclan uns vinte elementos
e dez tifian o seu propio nome.
Acheguémonos a ese momento.

Desde a remota antigiiidade
cofiécense 0s sete metais cldsicos: tifian
uns nomes, representdbanse cun sim-
bolo, gardaban unha estreita relacién
cos corpos celestes cofiecidos e cos dias
da semana (na tdboa 1 recollemos estas
ideas). Hoxe sabemos que son elemen-
tos quimicos, pero na antigtiidade con-
siderdbanse unicamente como metais,
ainda que con nomes e simbolos.

O concepto ‘elemento’ nace na
filosofia grega (ver Revista Galega do
Ensino, nam. 13, pax. 117) e utilizase,
propagada polos escoldsticos, ata ben
entrado o século XVIII na chamada teo-
ria do Floxisto. A Auga, a Terra, o Aire
e o Lume eran os chamados Elementos,
principio a partir do cal todo se xeraba.
Estes elementos usdronse na astroloxia
para considera-los signos como pro-
pios de cada elemento: son simbolos de
Terra o Touro, Virgo e Capricornio; per-
tencen 4 Auga o Cangrexo, o Escorpion
e o Peixe; de Aire son os Xemelgos,
Libra e Acuario; finalmente, relaci6-
nanse co lume o Carneiro, o Leén e
Saxitario.

Metal Ouro Prata Ferro Mercurio Estaio Cobre Chumbo
Simbolo
actual Au Ag Fe Hg Sn Cu Pb
Corpos Sol Laa Marte Mercurio Xupiter Venus Saturno
celestes
Dias
(Galego) Domingo | Luns Martes Mércores | Xoves Venres Sébado
(Latin) Solis Lunae Martis Mercurii Jovis Veneris Saturni
(Inglés) Sunday Monday | Tuesday | Wednesday | Thursday | Friday Saturday
(Francés) | Dimanche | Lundi Mardi Mercredi | Jeudi Vendredi | Samedi

Téaboa 1. Nomes e simbolos dos metais clasicos: comparacion cos corpos celestes e cos dias da semana.

O longo do renacemento os culti-
vadores da iatroquimica, con Paracelso 4
cabeza, ampliaron o ntmero de ele-
mentos con tres novos: o xofre —rela-
cionado coa terra e o lume— conside-
rouse e chaméuselle un principio fixo; o
mercurio —relacionado co aire e a
auga— foi denominado principio voldtil
e, finalmente, o sal —relacionado coa
quintaesencia ou o éter dos fisicos aris-
totélicos— tomouse por un novo ele-
mento vital. Nesta época foron apare-
cendo outros elementos novos
(arsénico, bismuto, etc.).

No século XVIII descubrironse
novos metais (platina, cobalto, etc.) e
mais novos gases (aire defloxisticado, o
floxisto, etc.).

Foi este marasmo de nomes que
non seguian norma ningunha o que
forzou a aparicion do Methode de
nomenclature chimique. No seguinte
apartado indicaremos qué normas se
usarfan para lle da-lo seu nome 6s ele-
mentos quimicos que se obtiveran e,
particularmente para os compostos.

Asf como o nome dos elementos
quimicos e dos compostos foi da auto-
ria de Lavoisier, Guyton, Berthellot e
Fourcroy, o simbolo actual co que se
representan os elementos e as féormu-
las, cos que representamos os compos-
tos nas reacciéns quimicas, son da
autoria de J. J. Berzelius.

Para comprendermos mellor a
xenial achega de Berzelius, observemos
cOmo representaba Dalton (contra o
1810) mediante simbolos as substan-
cias simples e compostas (figura 1).

Berzelius propuxo —no ano
1813— como sfmbolo para cada ele-
mento quimico a inicial do seu nome
latino, e como tédalas linguas roman-
ces (romanés, francés, galego, casteldn,
etc.) son fillas do latin acafalle moi ben
a todas elas. Asi, hidréxeno, osixeno,
carbono, nitréxeno, fltor... serfan res-
pectivamente: H, O, C, N, F. Moi oca-
sionalmente a relacién entre o nome
latino e o da lingua romance diverxian,
como nos seguintes casos: prata = Ag
(Argentium); mercurio=Hg (Hidrargirium);
sodio = Na (Natrium), etc.; pero o resul-
tado seguia a ser moi satisfactorio.

Figura 1. Simbolos de Dalton para alglns dos elemen-
tos e compostos. Entre eles, hidréxeno (1), xofre (2),
carbono (3), osixeno (4), nitroxeno (6), cobre (15),
prata (17), ouro (19), auga (21). Equivocouse coa
auga, 6 describila como HO no canto de H,0, pero as
slias formulas para o monoxido de carbono (25) e 0
diéxido de carbono (28) eran correctas.

Cando varios elementos comeza-
ban pola mesma letra (caso do carbono,
o calcio, cloro, cerio, cobalto, cromo,
cadmio, etc.) déuselle-la inicial 6s ele-
mentos non metdlicos (carbono = C) e
os outros simbolizdronse coas diias pri-
meiras letras ou a primeira e a terceira,
etc.; asi: calcio = Ca, cadmio = Cd, cerio
= Ce, cromo = Cr, cobalto = Co...

Os simbolos de Berzelius substi-
tufron axifia os de Dalton, xa que era
doado lembralos, escribilos e imprenta-
los.

Berzelius avanzou un paso na for-
mulacién quimica 6 racionalizar madis
as féormulas dos compostos. Propuxo
escribi-las férmulas cos simbolos dos
elementos e mais uns superindices que
deran conta da proporcién ou do
nimero de veces que ese elemento se
presenta no composto. Asi, escribia o
anhidrido sulfirico —hoxe triéxido e
xofre— como:

3
SO ou SO’

Posteriormente tentou simplificar
mais as férmulas e propuxo que o osi-
xeno, xa que estd moi presente nos
compostos, se puidera representar por
un punto colocado enriba do outro ele-
mento. Asi, 0 composto anterior trans-
formarfase en:

N
SO =S

Ainda deu un paso mais 6 suxerir

que cando un dtomo, distinto do osixe-

no, estivera por duplicado nunha fér-

mula se indicase por ese simbolo barra-

do. Deste xeito, a auga —hoxe H,O—
serfa na stda formulacién:

H
Estas modificaciéns foron rexeita-
das e, finalmente, as férmulas escribi-
ronse como propuxera inicialmente

Berzelius, pero con subindices no canto
de superindices: H,O, SO,, CO,, etc.



2. A ORIXE DOS NOMES DOS ELEMENTOS
QUIMICOS

Os nomes dos elementos quimi-
cos derivan das normas recollidas no
Methode de nomenclature chimique, pero
foi evolucionando 6 longo do tempo,
dende a sda primeira formulacién. No
que segue explicarei, agrupando por
razons de similitude, céles foron os
motivos que orixinaron os nomes dos
elementos quimicos tal e como hoxe os
cofiecemos.

Coémpre engadir que, ainda que
nos indicaremos unha razén para acla-
ra-lo nome dos elementos quimicos, a
explicacién etimoldxica dalgtns deles
non é Unica e, s veces, ata resulta
ambigua. Por exemplo, o elemento
arsénico diremos que deriva do termo
grego arsenikos = ‘masculino’ para sig-
nificar que un mineral de arsénico, o
As,S; de cor amarela era empregado
polos homes para pintaren a cara.

Tamén poderia derivar do termo persa
zarnik = ‘dourado’.

Os nomes dos elementos poden
obedecer 4s seguintes razons:

a) Nomes prequimicos: son o0s
propios daqueles elementos xa cofieci-
dos desde a antigtiidade (ouro, prata,
carbén, mercurio, chumbo, etc.). Son
nomes incertos, e moi probablemente
derivan de termos hebreos, sanscritos,
indoeuropeos, gregos, etc.

b) Derivados de corpos celestes:
astros ou planetas. Elementos como o
cerio, o paladio, o neptunio, o plutonio,
o selenio, o telurio... deben o seu nome
a que cando se atoparon acababa de
descubrirse un planeta ou satélite, ou
se queria indicar que o elemento se
encontraba no seu seo (o helio no sol),
etc.

¢) Procedentes da mitoloxia ou
das supersticiéns. Moitos son os ele-
mentos nomeados para agasallo dos
deuses (vanadio, niobio, tantalio, tita-
nio, torio, tulio, etc.) ou para espanta-lo
meigallo ou rexeita-los espiritos malig-
nos (cobalto, niquel, etc.).

d) Derivados dos seus minerais.
Elementos como o aluminio, o bario, o
gadolinio, o samario, etc., deben o seu
nome Os minerais alumen, baritina,
gadolinita, samarskita, etc., dos que se
beneficiaron.

e) Referidos 4s stas cores ou &
coloracién dalgtins dos seus compos-
tos: cloro, indio, iodo, iridio, rodio, etc.,
derivan de khloros (amarelo verdoso),

indium (indigo), ioeides (violeta), iris
(arco da vella), rhodon (rosa), etc.

f) Que atenden a outras propieda-
des distintas da cor: hidroxeno (xera-
dor de auga), nitréxeno (xerador de
nitratos), osixeno (xerador de &cidos),
osmio (que fede), fésforo (que brilla),
etc.

Q) Orixinados pola exaltaciéon de
motivos patridticos ou xeograficos:
polonio, xermanio, americio, francio,
europio, escandio, etc.,, lembran un
pais ou continente.

h) En lembranza de persoeiros da
ciencia quimica: curio, fermio,
mendelevio, nobelio, einstenio, puxé-
ronselles a algtins elementos como
recofiecemento da contribucién & cien-
cia desas celebridades.

i) Nomes construidos para dar
conta de certas caracteristicas: neon,
argon, cripton, radon, actinio, protacti-
nio, radio, litio, etc., deben o seu nome
a termos gregos ou latinos que serven
para defini-lo seu comportamento qui-
mico, a sia presencia na natureza, etc.

/) Nomes sistemdticos. Os ele-
mentos de ntimero atémico superior 6
104 presentan o que se chama un
‘nome sistemadtico’. Cada ndmero dos
que integran o seu nimero atémico se
substitie pola correspondente inicial
do prefixo latino. Asi, o 104 serfa un-
nihil-quadrium = Unq (para unha
mellor comprensién desta denomina-
cién consulta-lo traballo de Ramoén Cid
Manzano).

Poderfanse agrupar os elementos
seguindo outros criterios, pero o resul-

tado habia ser mdis ou menos seme-
llante. Na bibliografia atoparedes
outras clasificaciéns.

3. 0 NOME E O SIMBOLO DOS ELEMENTOS
AGRUPADOS

Vou relatar seguidamente cal é o
nome e mailo simbolo dos elementos
quimicos hoxe cofiecidos, agrupados
dun xeito particular: o que utilizamos
0s quimicos inorgdnicos para lles ensi-
nar 6s nosos alumnos a quimica de
tédolos elementos. Todos eles se agru-
pardn por familias (alcalinos, térreos,
haloxenados, etc.) menos os metais de
transicién que se agrupardn como ele-
mentos metdlicos de transicion dos
grupos principais e elementos metali-
cos de transicién interna.

O tempo, dividiremos estes gru-
pos de modo que os metais de transi-
cién se reunirdn por series: primeira
serie de transicién, segunda e terceira
series de transiciéon. Os metais de tran-
sicién interna agruparanse tamén en
series: os lantdnidos e os actinidos.

A) ELEMENTOS ALCALINOS: GRUPO 1

O nome deste grupo de elementos
procede do drabe Al-gily, que fai refe-
rencia ds cinsas das plantas onde se
atoparon estes metais (particularmente
sodio e potasio).

Hidréxeno: H

E 0 elemento quimico mais lixeiro
dos coriecidos. O nome puxollo o qui-
mico francés Lavoisier querendo facer
referencia & capacidade deste elemento



para ‘xerar auga’, que é o que significa
hidréxeno. O seu simbolo é a primeira
letra do nome: H.

Litio: Li

O nome deste elemento deriva de
lithos, que significa ‘rocha’, e fai refe-
rencia a que este metal foi o primeiro
dos alcalinos atopado nun mineral ou
rocha. O litio represéntase simbolica-
mente polas letras: Li.

Sodio: Na

O sodio conécese nas stas combi-
naciéns desde a antigiiidade e mesmo
chegou a considerarse o hidréxido
sédico —sosa ou soda— como un ele-
mento quimico. A este elemento cha-
mouselle natrium en latin e de af deriva
o seu simbolo Na. O nome do elemen-
to seguramente vén de soda.

Potasio: K

A orixe do nome deste elemento
non € ben cofiecida, pero tal vez proce-
da do inglés potash, contraccién de pot
ashes, e fai referencia 6 proceso que se
segufa no mundo antigo para obte-la
chamada potasa e o carbonato potdsi-
co, partindo das cinsas da madeira e da
auga do mar. O potasio represéntase
polo simbolo K, que é a primeira letra
de kalium, nome do potasio en latin.

Rubidio: Rb

O nome do rubidio deriva do
latin rubidius (‘vermello moi intenso’) e
puxoselle 6 elemento de nitimero até-
mico 37 porque se caracterizaba espec-
tralmente por presentar lifias nesa zona
do espectro. O simbolo que o represen-

ta, Rb, son as letras primeira e terceira;
non se pode usar Ru porque, como
imos ver, representa o rutenio que se
descubrira con anterioridade.

Cesio: Cs

Este elemento ten o nome deriva-
do do latin caesius (“azul celeste’) e foi
asf denominado porque cando se estu-
diou espectroscopicamente se obser-
vou que presentaba unhas lifias na
zona espectral do azul. O cesio repre-
séntase simbolicamente como Cs, que é
a inicial e un ‘s’ situado moi separado;
pero teremos ocasién de ver como non
se podia chamar Ca, que corresponde 6
calcio, nin Ce que simboliza o cerio e xa
eran cofiecidos con anterioridade.

Francio: Fr

O dltimo dos elementos alcalinos
atopado ata o de agora foi descuberto
pola quimica francesa Marguerite
Perey quen, para honra-lo seu pai, cha-
moulle francio.

B) ELEMENTOS ALCALINO-TERREQS: GRUPO 2

Os elementos quimicos do grupo
2 chdmanse alcalino-térreos por se ato-
paren, no sistema periédico, entre os
alcalinos e os térreos.

Berilio: Be

O seu nome deriva do mineral no
que se identificou: o berilo. Os aleméns
chamdronlle nun principio berylerde
(traduccion da ‘terra do berilo’).
Posteriormente, en 1828, Wohler cha-
moulle en latin, beryllum.

Magnesio: Mg

O magnesio débelle o seu nome 6
mineral onde foi atopado, a magnesia,
que pola sta vez tomou o nome dun
distrito de Tesalia (Grecia) onde se
achara, Magnesia.

Calcio: Ca

Tamén o nome deste elemento
provén do do mineral onde se atopou.
A pedra calcaria (caliza en casteldn) era
xa cofiecida polo home desde a anti-
giiidade, que a empregaba na prepara-
cién do morteiro. Cando se identificou
o elemento chaméuselle calcio por deri-
var de calx (calcaria en latin).

Estroncio: Sr

O nome do elemento de ntimero
atémico 38 deriva do onomdstico do
lugar onde se atopou o mineral que o
contifia. Ese lugar era Strontian e de af
vén o nome de estroncio. O simbolo
non podifa se-lo da inicial pois xa lle
correspondia 6 xofre e tampouco era
moi asisado St por se-la abreviatura de

‘santo’; escolleuse logo Sr.
Bario: Ba

Como na maioria dos elementos
deste grupo, o bario toma o seu nome
do do mineral no que se achou por pri-
meira vez: a baritina (BaSO,). O simbo-
lo que se lle deu foi o das dias primei-
ras letras, Ba, pois a inicial B era o
simbolo do boro.

Radio: Ra

O nome deste elemento refirese &
propiedade mdis dominante de todas

cantas o caracterizan: a radioactivida-
de. O elemento quimico no que se
achou unha forte radioactividade cha-
mouselle radio e o simbolo que se esco-
lleu para o representar foi Ra.

C) ELEMENTOS METALICOS DE TRANSICION: GRUPOS 3, 4,
56,7,8,9,10

Os elementos de todos estes gru-
pos constitden hoxe o que chamamos
metais de transicion. Na realidade,
cando se descubriron estes metais
—séculos XVIII e XIX— féronse colo-
cando no sistema periédico como unha
transicion entre os alcalinos e os clasi-
cos do grupo dos térreos, velaf a orixe
do seu nome.

Pode chama-la atencién a non
consideracién ou o esquecemento do
grupo 3 (Sc, Y, La e Ac); non hai tal
esquecemento. Estes elementos practi-
camente nunca se estudian como un
grupo unido, senén que se reparten
noutros: Sc e Y son moi semellantes a
Al e estiidianse nese grupo; La forma
parte do grupo dos lantdnidos e Ac
estidiase cos actinidos. Por tal razén
falaremos deles nos seus propios gru-

pos.

C.1. Elementos metdlicos da primeira
serie de transicion

Titanio: Ti

Klaproth foi quen bautizou este
elemento en lembranza dos Titdns que,
na mitoloxia grega, eran considerados
fillos da terra.



Vanadio: V

Ainda que o descubridor deste
elemento foi o espafiol Andrés Manuel
del Rio, no ano 1801, o nome vén da
denominacién que lle deu o sueco
Sefstrom. Vanadio deriva do nome da
deusa da beleza nérdica ‘Vanadis’ e fai
referencia 4s belas combinaciéns de
cores que toma este metal no medio
acido.

Cromo: Cr

O nome deste elemento deriva do
grego chroma (‘cor’) e fai referencia ds
coloraciéons derivadas do cromo. Como
C era xa o simbolo do carbono, o do
cromo pasou a ser Cr.

Manganeso: Mn

2

Un erro histérico é a orixe do
nome deste elemento: a consideracion
da pirolusita como magnética pola sta
semellanza co 6xido de ferro. A pirolu-
sita chamouselle lapis magnes e 6 metal
en latin magnes (‘'magnético’); del deri-
vou 0 nome xermano de mangan e o
francés manganese, que foi o que perdu-
rou.

Ferro: Fe

Outro dos sete metais cldsicos, o
ferro, derivou o seu nome do apelativo
ferrum.

Cobalto: Co

O nome do cobalto parece que
deriva da palabra alemana Kobold, que
é o nome que se lles dd4 6s gnomos
(ananos que viven no so chan e que son
considerados os gardidns das minas).

Niquel: Ni

De novo este elemento ten que
ver coa cultura xermdnica. Foi T. O.
Bergman quen logo de preparar un
novo elemento lle chamou nickel
(‘Satanas’).

C. 2. Elementos metdlicos da sequnda
serie de transicion

Circonio: Zr

O nome do circonio parece deri-
var dos termos drabes zargum (‘cor
dourada’) ou zerk (“pedra preciosa’), e
fai referencia 4 coloracién do mineral
circén do que se obtén.

Niobio: Nb

Niobio e tantalio aparecen xuntos
na natureza nas niobitas e tantalitas, e
este feito dificultou moito a separacion
de dmbolos elementos. Precisamente o
nome do niobio deriva da mitoloxia
grega: Niobe é a filla de Tantalo.

Molibdeno: Mo

O nome deste metal tomouse do
do mineral de procedencia, a molibde-
nita.

Tecnecio: Tc

O elemento de z=43 foi prepara-
do, ata hoxe, de forma artificial, e asf o
nome que se lle deu provén do grego
technetos (‘artificial’).

Rutenio: Ru

O ruso Klauss, profesor de quimi-
ca na Universidade de Kazan,
preparou no ano 1844 un novo elemen-
to atopado no mineral do platino.

Chamoulle rutenio, nome latino do seu
pais, Ruthenia.

Rodio: Rh

Os derivados do rodio tefien
todos eles unha forte coloracién rosa e
por iso a ese elemento se lle chamou
rodio, do grego rhodon (‘rosa’).

Paladio: Pd

Non existe acordo sobre a orixe
do nome deste elemento. Hai autores
que pensan que deriva do da deusa da
sabedorfa, Pallas. N6s somos da opi-
nién dos que din que fai alusién 6 des-
cubrimento no ano 1802 do planeta
Pallas.

C.3. Elementos metilicos da terceira
serie de transicion

Hafnio: Hf

O nome deste elemento deriva da
denominacién latina da cidade de
Copenhagen, Hafnia, e quere ser un
recofiecemento ds achegas desta cidade
6 mundo da ciencia.

Tantalio: Ta

Xa indicamos que o niobio e o
tantalio aparecen conxuntamente na
natureza, nos minerais niobitas-tantali-
tas, e sinaldmo-la enorme dificultade
na sda separacion e obtencién.
Lembremos que na mitoloxia grega
Tantalo era fillo de Xupiter e dunha
ninfa e reinaba en Phrygia. Por revelar-
lles 6s homes segredos dos deuses,
condendrono a padecer sede, pero
mediante o suplicio consistente en
estar inmerso na auga —con ela ata a

queixada—; cando se inclinaba para
beber, a auga recuaba. Talmente lle
acontecfa 6 mineral tantalita, que non
se mollaba por dentro, nin pola auga
nin polos 4cidos.

Volframio: W

Os irmdns espafiois Fausto e Juan
José Elhuyar illaron o elemento metdli-
co con z=74 e chamdronlle volframio
por se atopar na volframita. O simbolo
éW.

Renio: Re

Os descubridores deste elemento
trataron de inmortalizar nel o nome do
gran rio do seu pafs. O Rin, en latin
Rhenus, deu lugar 6 nome do renio.

Osmio: Os

O nome deste elemento deriva do
grego osme (‘cheiro’) e fai referencia 6
fedor caracteristico dalgtins derivados
deste metal.

Iridio: Ir

Os sales do iridio presentan unha
ampla gama de coloraciéns e isto foi o
que determinou o nome deste elemen-
to. Chamouselle en latin iris (‘arco da
vella’) e de af derivou iridio.

Platino: Pt

O nome, tipicamente espariol,
deriva de Platina, apelativo que
Manuel Ulloa lle deu a un novo metal
atopado en Nova Granada e moi pare-
cido 4 prata.



D) METAIS DE ACUNAR: GRUPO 11

Os metais clédsicos utilizdronse 6
longo da historia como obxectos para o
troco e, xa mdis modernamente, para
acufiar moeda.

Cobre: Cu

z

Este elemento é outro dos sete
metais cldsicos. O seu nome débese 6s
romanos que lle chamaron aer Cyprium
(‘procedente de Chipre’); co decorrer
do tempo os gregos denomindrono
Kyprion, logo ficou como Cyprium cos
romanos e 6 cabo Cuprum, de onde
tomou as iniciais para o seu simbolo:
Cu.

Prata: Ag

Este elemento metdlico é dos madis
antigos dos cofiecidos e o seu nome
deriva da stia denominacién latina,
Argentum. O simbolo toma as iniciais
da denominacién latina: Ag.

Ouro: Au

O metal por excelencia, e 0 mais
antigo, debe o seu nome 4 coloracién
caracteristica e ¢ feito de brillar coma a
aurora (en latin aurum).

E) METAIS DE ALIAXES: GRUPO 12

Os elementos do grupo 12 foron e
seguen a se-la base das aliaxes que se
empregan na sociedade.

Cinc ou zinc: Zn

O nome deste elemento parece ser
que ten relacién coa stia escura orixe e

iso é o que significaba a palabra alema-
na zink que o identifica.

Cadmio: Cd

‘Cadmio’ deriva do nome grego
dado 6 mineral onde por primeira vez
se descubriu. O mineral de procedencia
é a cadmeia (hoxe calamina), proceden-
te da rexién de Kadmeia.

Mercurio: Hg

O nome deste metal, outro dos
clésicos, fai referencia 4 stia gran mobi-
lidade pois é liquido. Precisamente
Mercurio era o mensaxeiro dos deuses
na mitoloxia romana; esa relaciéon
baseada na mobilidade é a que orixi-
nou o nome do elemento con z=80. O
simbolo témase da denominacion cldsi-
ca do mercurio, hydrargiros (‘prata
liquida’).

F) ELEMENTOS TERREQS: GRUPO 13

Os elementos deste grupo deben
0 seu nome a que se atoparon forman-
do parte da codia terrestre. Todos eles
son metais, agds o boro que se atopa na
lifia divisoria do metdlico e 0 non meta-
lico.

Boro: B

Crese que ‘boro’ deriva da pala-
bra que os drabes empregaban para
designa-lo bérax —baurach—; asi é
como o alquimista Jabin ibn Haiyan lle
chamaba e aparece recollido nos
manuscritos do século IX. A comezos
do século XIX, H. Davy propuxo como
nome un que facfa referencia 4 fonte de

procedencia e 4 similitude co carbén.
Asi xurdiu bor (ax + carb) on (boron).
Gay Lussac chamoulle bore.

Aluminio: Al

O nome do aluminio pode proce-
der do que os gregos utilizaban para
denomina-lo mineral alunita —alum—.
A pesar de que os seus minerais eran
usados dende a antigiiidade, o alumi-
nio, como metal, ten pouco mdis de 150

anos.

A estructura microcristalina do aluminio maniféstase
coa luz polarizada.

Galio: Ga

O nome deste elemento deriva do
da patria dos seus descubridores. Foi
un quimico francés, Lecoq de
Boisbaudran, quen hai pouco mdis de
cen anos descubriu este elemento e lle

chamou Gallia, nome de Francia na
antigtiidade.

Indio: In

Esta denominaciéon deriva das
propiedades espectroscopicas do ele-
mento. Cando se someteu este metal 4
chama, observouse unha coloracién
indigo e de af deriva o seu nome e
mailo simbolo.

Talio: T1

Provén a denominacion deste ele-
mento do grego thallos (‘abrocho
verde’), e puxollo Crookes cando 6
exporie-lo metal a unha chama obser-
vou unha lifia verde brillante que axifia
desapareceu. Esta cor lembroulle a
coloracién da vexetacion na primavera.
O talio tomou como simbolo as letras
T1, xa que Ta eran as que lle correspon-
dian 6 tantalio e Th 6 torio.

Escandio: Sc

O elemento de ntimero atémico
21 foi postulado teoricamente por
Mendeleev no ano 1869 co nome de
eka-boro, pero non foi ata 1879 cando
Nilson identificou un novo elemento
que nomeou escandio en loanza do seu
pais, Escandinavia.

Itrio: Y

Cando en 1794, Johan Gadolin,
discipulo de Bergmann, estudiaba
unhas terras da canteira de Ytterby
—aldea préxima a Estocolmo—, descu-
briu un éxido novo e chamoulle ytria.
O novo elemento quimico obtido deste
6xido foi nomeado itrio.



G) ELEMENTOS CARBONOIDEOS: GRUPO 14

Os elementos do grupo 14 deben
o seu nome 6 elemento que encabeza o
grupo: o carbono. A importancia deste
elemento 6 longo da historia foi tan
grande que marcou o nome dos ele-
mentos do seu grupo. Houbo intentos
de lles da-lo de merilidos (orixe escura),
e o propio Fresenius propuxo nomea-
los tetrelos (facendo referencia & valen-
cia do grupo); ningtn deles tivo éxito.

Carbono: C

Este elemento é cofiecido polo
home desde tempos prehistéricos e o
seu nome deriva do latin carbo.

Silicio: Si

A silice, mineral empregado polo
home desde a mdis remota antigtiida-
de, é o material de partida para a
obtenciéon deste elemento. O nome de
silicio deriva do termo latino silex que
era como se chamaba a silice. O seu
simbolo é Si, pois S xa lle correspondia
0 xofre.

Xermanio: Ge

O xermanio foi postulado teorica-
mente por Mendeleev co nome de eka-
-silicio, pero foi necesario que pasaran
quince anos para que se confirmara a
sta prediccién co seu descubrimento.
O alemdn Winkler atopou un novo ele-
mento non mineral chamado argirodita
e, en honor 4 stia patria, chamoulle xer-
manio.

Estano: Sn

O nome deste elemento foi
mudando a través da stia longa histo-
ria. E cofiecido desde a prehistoria na
literatura. Veda fala del co nome de
trapu e no libro dos Ndmeros chdmase-
lle bedil. O nome actual deriva do latin
stannum e parece ser que asi era como
os romanos denominaban unha aliaxe
que contifia chumbo e estafio.

Chumbo: Pb

O chumbo é outro dos chamados
sete metais cldsicos. E cofiecido e
empregado polo home desde os tem-
pos da antiga civilizacién caldea. Os
exipcios e os gregos foron os seus difu-
sores; pero 6 pobo romano correspén-
delle a gloria do espallamento da sia

Foto de monocristais dun composto de telurio, estafio
e chumbo, feita con microscopio de varrido electroni-
co.

masiva utilizacion. Os romanos chamé-
ronlle a este elemento plumbum e de ai
derivou chumbo.

H) ELEMENTOS NITROXENOIDEOS: GRUPO 15

Novamente a denominacién
deste grupo é consecuencia da enorme
importancia histérica do elemento que
o encabeza: o nitréxeno. Houbo tamén
intentos de chamalos co nome peculiar
de pnicoxenos e mesmo Fresenius pro-
puxo o de pentelos —pola valencia do
grupo—, pero o cambio de nome non
prosperou.

Nitroxeno: N

Ainda que o descubridor deste
elemento foi Rutherford (no ano 1772),
o nome é da autoria de Chaptal, no ano
1823. Chamoulle nitréxeno do grego
nitrogenos (‘xerador de nitro’) debido 4
presencia deste elemento no nitro (sali-
tres KNO,).

Fosforo: P

Este elemento debe o seu nome 4
peculiaridade de brillar na escuridade.
En grego, phos (‘luz’), phero (‘porta-
dor’). O seu simbolo toma a inicial de
phosphorus: P

Arsénico: As

O arsénico é coriecido desde a
antigiiidade polas civilizaciéns chine-
sa, grega e romana. Foron os gregos os
que lle chamaron 6 ouro-pigmento
(As,S.) arsenikon (‘masculino’) de onde
provén o seu nome.

Antimonio: Sb

O nome deste elemento é da auto-
rfa do alquimista sevillano do século
VIII, Moussah Diafar al Sofi Geber,
quen o traduciu 6 latin como antimo-
nium; os gregos chamdbanlle stibium,
derivado da estibina (Sb,S;). O simbolo
¢ a inicial mais unha das consoantes do
nome grego.

Bismuto: Bi

A orixe do nome deste elemento
ainda non estd clara, se ben parece
seguro que deriva do alemdn. Para
algtins fai referencia 4 propiedade de
ser unha masa branca (Weisse Masse),
ou materia branca (Weiss muth).
Quizais tefia mdis que ver con aqueles
que din que deriva da frase: Mutmysort
in den Wiesen (‘lugar dunha concesién
—para unha explotacién mineira— nas
pradeiras’). O simbolo deriva das ddas
primeiras letras do termo latinizado
—bismuten— no século XVI por
Agricola.

) ELEMENTOS CALCOXENOS: GRUPO 16

Estes elementos chamanse calcé-
xenos —do latin calx— pola tendencia
que tefien a dar calcoxenuros (combi-
naciéns cos metais) que é como se amo-
san formando parte da codia terrestre.

Osixeno: O

Ainda que os descubridores foron
Scheele e Priestly, o autor do nome
deste elemento foi gran Lavoisier.
Antoine Lavoisier estudiou este ele-
mento e chamoulle osixeno, do grego
oksys (‘dcido’) e gennao (‘xerar’), pois



para el tédolos &cidos contifian osixe-
no.

Xofre: S

Non existe certeza da procedencia
do nome deste elemento; pero a crenza
madis xeneralizada é que provén dun
termo sdnscrito, sulvery (‘o inimigo do
cobre’), e que facia referencia a que
cando o cobre se combinaba con el per-
dia o seu comportamento metdlico. O
simbolo é a inicial desta palabra en
latin sulphur.

Selenio: Se

Cando Berzelius e Gahn obtive-
ron por primeira vez este elemento
confundirono co telurio, e s6 un ano
mais tarde se decataron de que era un
elemento xenuino. Se o telurio facia
referencia 6 noso planeta, decidiuse
que o novo elemento fixera alusion 6
noso satélite. O vocabulo vén do grego
selene (‘lta’). O simbolo non poderia ser
xa S, polo que se tomaron as ddas letras
iniciais.

Telurio: Te

Klaproth, no ano 1798, foi quen
bautizou este elemento, xa obti-
do anteriormente por Miiller von
Reichentstein. O nome deriva do latin
tellus (‘terra’), e é unha homenaxe 6
noso planeta.

Polonio: Po

Cando no ano 1898 Maria
Sklodowska descubriu un elemento
novo, altamente radioactivo, chamou-
lle polonio para perpetuar no sistema
periédico o seu pais de orixe: Polonia.

2

O simbolo do novo elemento, 6 non
poder ser P, que lle correspondia 6 f6s-
foro, tomou as iniciais Po.

K) ELEMENTOS HALOXENOS: GRUPO 17

O nome deste grupo proptixoo
Humphy Davy quen, no ano 1810,
manifestou a tendencia destes elemen-
tos a formaren sales. En grego haloxenos
significa xerador das sales marifias.

Flaor: F

O seu nome deriva do do mineral
onde se encontraba e que clasicamente
foi denominado ‘espatofltior’. Madis
tarde Agricola, en 1529, chamoulle fluor
lapis (‘pedra fluida’). Cando se obtivo o
elemento contido nese mineral (CaF,)
denominouse fltor.

Cloro: C1

Ainda que foi Scheele o descubri-
dor deste elemento, o seu nome ptixo-
llo Davy, querendo aludir 4 cor verde
caracteristica deste gas de cheiro sufo-
cante. O nome vén do grego khloros
(“amarelo verdoso’).

Bromo: Br

A. J. Balard, descubridor deste
elemento, chamoulle muride para refe-
rerirse 6 seu cheiro desagradable.
Posteriormente mudouno polo de
bomos, palabra grega que significa ‘mal
olor’. Bromo foi o nome que perdurou
e o simbolo Br.

Iodo: I

O nome do iodo é consecuencia
do seu aspecto fisico. Trdtase dun

s6lido escamudo, violeta brillante, e
cando Courtois o preparou por vez pri-
meira chamoulle yddes —do grego ioei-
des (‘violeta’)— para referirse 4 sua
coloracion.

Astato: At

O nome do astato obedece 4 enor-
me inestabilidade que presentan tédo-
los is6topos seus cofiecidos. Asf, cando
Segré identificou inequivocamente a
sta presencia, no ano 1940, tomou do
grego a denominacién a-statos, que sig-
nifica ‘inestable’.

K) GASES NOBRES: GRUPO 18

Os elementos deste grupo
—todos eles gases— foron nomeados
durante moito tempo como ‘gases iner-
tes’. Desde o ano 1962 Barlett amosou a
sta reactividade e demostrouse o inco-
rrecto da sia denominacién. Hoxe cha-
madamoslles ‘nobres’ para indica-la sda
dificultade para reaccionar con calque-
ra outro elemento quimico (nobreza).

Helio: He

O nome deste elemento obedece a
que se identificou por primeira vez no
sol —en grego, helios é ‘sol'— e, con tal
motivo, helio foi o nome que lle que-
dou.

Neon: Ne

Non foi o neon un elemento
doado de identificar xa que se obtén da
destilacién fraccionada do aire liquido,
logo de separa-lo argon. Cando se des-
tilou coidadosamente o argon, obtivose
un ‘novo’ gas e chamouse asi, ‘novo’,

que é o que significa o grego neos.
Finalmente quedou como neon.

Argon: Ar

A stia denominacién fai referencia
a unha caracteristica deste gas: é moi
inactivo. Cando se descubriu e se veu
como se comportaba, tomouse o voca-
bulo grego argos (‘inactivo’) e de ai
derivou argon.

Cripton: Kr

De novo nos atopamos diante
doutro elemento, gas nobre, obtido no
proceso de destilaciéns sucesivas do
aire liquido e os seus compofientes.
Cando Ramsay o separou chamoulle
Kriptos (en grego ‘oculto, secreto’).

Xenon: Xe

Ramsay chamoulle xenos a este
elemento cando o descubriu, para refe-
rirse a que era ‘estrafio, raro’, e o nome
prosperou.

Radon: Rn

O dltimo dos gases nobres é
radioactivo e obtense a partir do radio
por descomposicién radioactiva. O
nome que se lle deu obedece 4 stia pro-
cedencia no radio.

M) OS LANTANIDOS

Os elementos metdlicos deste
grupo débenlle o seu nome a
V. Goldschmidt, quen se decatou da
forte semellanza no comportamento
fisico e quimico dos elementos situados
despois do lantano no sistema periédi-
co. Son 14 elementos metélicos, desde o




lantano ata o lutecio, moi semellantes
en todo, mesmo na apariciéon conxunta
na natureza; por esta razén, nos séculos
XVIII e XIX se lles chamaba ‘terras’.

Pronuncidamonos polo nome de
grupo como lantdnidos e rexeitdmo-lo
cldsico nome de terras raras co que
aparece nos libros de texto mdis clasi-
cos, pois se ben aparecen como terras,
na codia terrestre, non son raros —a
sta abundancia no planeta é media
entre os elementos quimicos—, e
mesmo son moito mdis abondosos ca
outros metais ben conecidos como o
mercurio, o chumbo, o cobre, a prata,
etc.

Lantano: La

O nome deste elemento foi suxeri-
do polo gran Berzelius 6 seu discipulo
Gustav Mosander cando o descubriu.
Dixolle que lle chamara lantana, pala-
bra derivada do grego lantano (‘o que
fica agachado’), e fai referencia 4 difi-
cultade para obtelo.

Cerio: Ce

Este elemento toma o seu nome
do material do que se obtivo. Este
metal atopouse na terra chamada ceria
—mineral que fora atopado pouco des-
pois de se decubri-lo primeiro asteroi-
de, chamado Ceres— e de ali derivou
cerio. Probablemente este nome faga
referencia 4 deusa da agricultura,
Ceres.

Praseodimio: Pr

Mosander descubriu a terra cha-
mada lantana e, 6 tempo, outra 4 que

lle deu o nome de didimia —termo
grego que significa ‘xemelgos'—. A
didimia non era unha terra pura, senén
que estaba integrada por desemellan-
tes 6xidos metdlicos; un deles foi o que
se chamou praseodimia (‘didimia
verde’). Da terra praseodimia obtivose
un metal que se denominou praseodi-
mio, de simbolo Pr.

Neodimio: Nd

A terra chamada didimia estaba
composta pola praseodimia e a neodi-
mia (‘nova didimia’). Do 6xido neodi-
mia obtivose o metal que se chamou
neodimio.

Prometio: Pm

O nome deste elemento foi pri-
meiramente ‘prometeo’, coma o titan
da mitoloxia grega que lles roubou o
lume 6s deuses para llelo entregar 6s
homes; lembremos que, analogamente,
a fisién nuclear lle ofreceu 6s homes
este elemento. O que hoxe chamamos
prometio foi un dos froitos que o lume
do forno nuclear lle entregou 6s homes.

Samario: Sm

Tamén o samario lle debe o seu
nome & terra da que procede, que se
chamaba samarsquita, descuberta polo
ruso Samarsky.

Europio: Eu

O nome deste elemento metdlico
responde 6 desexo de inmortaliza-lo
nome do vello continente, lugar onde
se preparou.

Gadolinio: Gd

Esta denominacién procede do
nome dado 6 éxido onde se atopou: a
terra chamada gadolinita en lembranza
de Johan Gadolin, que pasa por se-lo
pioneiro do descubrimento dos ele-
mentos lantdnidos.

Terbio: Tb

O mineral de procedencia do ter-
bio é a terra chamada terbia, que lle dd
o nome. Cémpre sinalar que a terra
chamada itria por Gadolin era en reali-
dade unha terra mixta integrada por
tres 6xidos que se chamaron: itria, erbia
e terbia. Hai que sinala-la gran seme-
llanza dos nomes correspondentes 6
lugar de procedencia: Ytterby.

Disprosio: Dy

De novo a terra de procedencia,
disprosia, dd nome a este elemento.
Esta terra debe a stia denominacién 6
termo grego dysprositos (‘dificil de con-
seguir’), e fai referencia 4 dificultade de
conseguir este mineral.

Holmio: Ho

O holmio chamase asi por se ato-
par nun 6xido, holmia, que toma o
nome dunha aldea préxima a
Estocolmo onde se atopou o mineral.

Erbio: Er

Indicamos xa que a erbia foi unha
das tres terras separadas da itria, ato-
pada por Gadolin. O metal obtido cha-
mouselle erbio.

Tulio: Tm

A terra tulia tomou a denomina-
cién clésica de Escandinavia (Tjule, o
pais mdis setentrional de Europa). O
metal que se obtivo deste éxido foi
denominado tulio.

Iterbio: Yb

O suizo J. C. G. Marignac separou
a terra que chamou iterbia en lembran-
za da localidade sueca Ytterby, e prepa-
rou o metal contido nese 6xido e que
bautizou iterbio.

Lutecio: Lu

A terra chamada iterbia resultou
ser unha mestura de dous 6xidos; un
deles permitiu obte-lo iterbio e o outro
mineral, que se denominou terra litecia
(nome latino de Paris), permitiu obte-lo
lutecio. Cémpre indicar que 6 mesmo
tempo que Urbain obtifia o Lu, con
z=71, o suizo Welsbach preparou o
mesmo metal e chamoulle casiopeio
(en acordanza da cofiecida constelacion
boreal descuberta por esa altura). Na
historia da quimica o elemento de
nimero atémico 71 cofiécese como
lutecio.

N) 0S ACTINIDOS

Igual a canto dixemos dos lanta-
nidos, os metais que estdn no sistema
periédico logo do actinio amosan pro-
piedades fisicas e quimicas moi seme-
llantes 4s do metal primeiro do grupo.
Por esta razén o grupo cofiécese como
o dos actinidos, e estd integrado por 14
elementos que van desde o actinio 6
laurencio.




Actinio: Ac

O nome do actinio débese as stas
caracteristicas radioactivas. O novo ele-
mento chamoéuselle en grego aktinos
(‘raio’) e del derivou o do actinio.

Torio: Th

No ano 1828 Berzelius descubriu
un novo elemento metdlico nun mine-
ral que lle subministra un ministro
noruegués. En lembranza de Thor,
deus da guerra na mitoloxia nérdica, o
mineral chamouse torita e o metal
torio.

Protactinio: Pa

Este elemento debe o seu nome 6
feito de que, por ser radioactivo, sofre
un proceso de descomposicion ata che-
gar ¢ actinio. Por se-lo proxenitor do
actinio denominouse protoactinio.

Uranio: U

Cando Klaproth obtivo este metal
por primeira vez acababa de descubrir-
se 0 planeta Urano e por iso se lle cha-
mou uranio.

Neptunio: Np

2

Neptuno é o planeta que estd
mais alé de Urano no sistema solar.
Cando se preparou o elemento de z=93,
que estaba mdis alé do uranio (z=92) se
lle chamou neptunio e representouse
simbolicamente como Np.

Plutonio: Pu

Se o planeta Neptuno estd logo de
Urano, o planeta Plutén é o que segue
a Neptuno, por esta razén 6 elemento

atopado con z=94 se lle chamou pluto-
nio.

Americio: Am

Cando MacMillam e Seaborg des-
cubriron este novo elemento, decaté-
ronse da enorme semellanza de com-
portamento quimico que tifia co
europio e chamdronlle americio.

Curio: Cm

Co descubrimento do elemento
con z=96 comezou o costume de iden-
tifica-los elementos quimicos con
nomes de persoeiros da quimica; este
costume {fa traer fatais consecuencias,
como imos ver logo. O elemento con
z=96 foi chamado curio para inmortali-
za-lo famoso matrimonio Curie.

Berquelio: Bk

Do mesmo xeito que a vila de
Ytterby foi perpetuada no nome de
moitos lantanidos, os cientificos descu-
bridores dos elementos transurdnicos
quixeron inmortaliza-la vila onde se
estaban preparando: Berkeley. Por iso o
elemento de z=97 se chama berquelio.

Californio: Cf

Se no elemento con z=97 se
inmortalizou unha vila, cando Seaborg
descubriu o novo elemento con z=98
pensouse en inmortaliza-lo estado de
California, e asf se fixo.

Einstenio: Es

O nome do novo elemento atopa-
do por transmutacién artificial foi
denominado einstenio en lembranza
de Albert Einstein.



110 Manuel R. Bermejo

Fermio: Fm

Cando se preparou o elemento
con z=100, o equipo de Seaborg quixo
inmortalizar a Enrico Fermi, precursor
do bombardeo de niicleos atémicos con
neutréns.

proposta famosa da clasificacion periddica dos ele-
mentos.

Mendelevio: Md

O pai da tdboa periédica, Dimitri
Mendeleev, debiaselle a honra de per-
petualo nela, e por iso 0 novo elemento
descuberto con z=101 lle chamaron
mendelevio.

Nobelio: No

O elemento de z=102 foi prepara-
do no Instituto Nobel de Estocolmo e
o0s seus descubridores tamén quixeron
inmortaliza-lo seu centro de traballo
dandolle o0 nome de nobelio.

Laurencio: Lr

O nome do tltimo metal actinido,
o de z=103, procede do desexo dos seus
descubridores de lembra-lo descubri-
dor do ciclotrén (Lawrence).

0) 0S ELEMENTOS NOVISIMOS

Rematamos este artigo falando
sobre o nome dos elementos que se
descubriron e se estdn descubrindo nos
tltimos corenta anos. O longo das
décadas dos sesenta e dos setenta, dous
laboratorios, Berkeley e Dubnia, foron
sacando do crisol nuclear —bombar-
deando dtomos moi pesados (Cm fun-
damentalmente) con &tomos lixeiros
(C, B, N, O)— estes elementos ata che-
gar 6 elemento con z=106. Nos tltimos
vinte anos é no Centro de Estudios de
Ions Pesados (GSI), sito en Darmstadt
(Alemafia) onde se obtefien estes ele-
mentos por bombardeo de Pb e Bi con
dtomos metdlicos superacelerados de
Cr, Fe, Ni, Zn. Deste xeito, chegouse a
preparar e identificar algtins dtomos do
elemento con z=112 no ano 1996. Nun
préximo artigo escribiremos sobre os
problemas derivados da inestabilidade
destes elementos, pero hoxe toca discu-
ti-lo nome e o sfmbolo.

O nome dos elementos novisimos
(con z > 104) estd hoxe sometido a unha
forte controversia. Existen varios
nomes para un mesmo elemento; asf, o
104 foi denominado: ruderfordio, kurk-
hatovio, dubnio e unnilquadio. ;Como é
isto posible? ;Que se debe facer? A gue-
rra dos nomes é, ainda, unha conse-
cuencia da chamada ‘guerra fria’



politica, derivada do enfrontamento
das grandes potencias. Non vou discu-
tir neste artigo —estd sendo xa longo
de mdis— a historia deste enfronta-
mento; pero nalgunha outra ocasién
escribiremos sobre el.

A controversia nos nomes aparece
xa co descubrimento dos elementos 102
e 103 hai mais de trinta anos. Os ameri-
canos chamdronlle nobelio e laurencio;
pero os rusos, que os descubriran 6
mesmo tempo, pretenderon charmarlle
joliotio 6 nobelio —en lembranza da
parella Joliote-Curie—; 6 cabo os rusos
cederon e nobelio e laurencio estdn uni-
versalmente aceptados.

Cando se descubriron os novisi-
mos elementos sempre levaron dous
nomes: o que lle daban os rusos ou os
alemaéns e o que lle querian dar os ame-
ricanos. A ITUPAQ tomou a decisién de
asumir unha nova nomenclatura, cha-
mada sistemadtica, no ano 1977. En
agosto de 1995, a IUPAQ revisou a stia
decision (os rusos fan perdendo peso
politico na esfera internacional) e reto-
maron a denominacién dos elementos
que se referfa ds celebridades. Esta
nova formulacién foi ultimamente
revisada (30 de agosto de 1997) e feita
publica no ano 1998 e os nomes dos ele-
mentos, novamente cambiados.

Ante esta situacion de cambio
erratico de nomes e con claras connota-
ciéns politicas nalgin deles, e de falla
doutros nomes, inclindmonos por
seguir aplicando o que levamos expli-
cando nas nosas clases desde hai vinte
anos.

NORMATIVA SISTEMATICA DA IUPAQ PARA 0§
ELEMENTOS NOVISIMOS

PRINCIPIOS XERAIS

1°) O nome ha ser curto, sisteméa-
tico e, por suposto, relacionado co
numero atémico do elemento.

2°) O nome rematard en -io se o
elemento é metdlico.

3°) O simbolo constard de tres
letras para evita-la duplicidade dalgtn
dos simbolos xa usados noutros ele-
mentos.

4°) O simbolo deberd derivar
directamente do niimero atémico do
elemento e estard relacionado , tanto
como for posible, co seu nome.

REGRAS DE NOMENCLATURA

1°) O nome deriva directamente
do niimero atémico do elemento, utili-
zando as seguintes raices numéricas

nil un bi tri quad

pen hex sept oct enn

2°) As raices coldécanse xuntas na
orde dos dixitos que constitien o
nimero atémico e rematado en -io para
soletrea-lo nome. O -i final de ‘bi’ e “tri’
eliminase cando vai diante de ‘i0” e, de
igual xeito, eliminase o - final de ‘enn’
cando vai diante de ‘nil’

3°) O simbolo do elemento esta
composto polas letras iniciais das rai-
ces numéricas que constitien o nome

(a mestura de raices gregas e latinas é
precisa para evitar ambigtiidades).

Algiins exemplos para practicar
estas normas indicanse a seguir na
tdboa. Fixddevos en que os guiéns que
figuran son sé para os efectos de
comprension e non tefien valor ningtn;
cando o nome se escriba non se deben
pofier guidns.

Nimero

Nimero

atémico Nome Simbolo atémico Nome Simbolo
101 un-nil-unio Unu 120 un-nil-nilio Ubn
102 un-nil-bio Unb 121 un-nil-unio Ubu
103 un-nil-trio Unt 130 un-nil-nilio Utn
104 un-nil-quadio Unq 140 un-nil-nilio Ugn
105 un-nil-pentio Unp 150 un-nil-nilio Upn
106 un-nil-hexio Unh 200 un-nil-nilio Bnn
107 un-nil-septio Uns 201 un-nil-unio Bnu
108 un-nil-octio Uno 202 un-nil-bio Bnb
109 un-nil-ennio Une 300 un-nil-nilio Tnn
110 un-nil-nilio Uun 400 un-nil-nilio Qnn
111 un-nil-unio Uuu 500 un-nil-nilio Pnn
112 un-nil-bio Uub 900 un-nil-nilio
CODA lles a tédolos docentes a lles facer mdis

Rematamos por hoxe este longo
artigo confiando en que poida servir-

comprensible 6s nosos alumnos o por-
qué do nome e dos sfmbolos deses ele-
mentos que constitien o que chama-
mos ‘sistema periddico’.

